ԱՄՓՈՓԱԹԵՐԹ
««ԲԵՐՔԼԻ ՔԵՓԻԹԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՄՇԱԿՎԱԾ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ԱՐՏԱՔՍԱՏԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ՈՒՂՂԱԿԻ ՎԱՃԱՌՔՈՎ ՀՈՂԱՄԱՍ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	 1. ՀՀ տարածքային կառավարման և ենթակառուցվածքների նախարարություն
	09.03.2023թ.

	
	ԳՍ/27.3/6505-2023

	1.    Անհրաժեշտ է Նախագծի 1-ին կետում հստակեցնել, թե ով է հանդիսանում հողամասի սեփականատերը, ինչպես նաև Նախագծի 5-րդ կետի 2-րդ ենթակետից հանել «Հայաստանի Հանրապետության» բառերը,
2. Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ ենթակետի պահանջներին՝ ապահովելով նորմատիվ իրավական ակտի վավերապայմանների ամբողջականությունը,
3. Կառուցվելիք գոլֆի ակումբի և ակադեմիայի, ինչպես նաև կից հանգստի և բնակելի գոտիները հարակից է  Մ–2, Երևան – Երասխ – Գորիս – Մեղրի – Իրանի Իսլամական Հանրապետության սահման միջպետական նշանակության ավտոմոբիլային ճանապարհին և Հ–11, Մոտեցում Խոր Վիրապին հանրապետական նշանակության ճանապարհին։ 
Հաշվի առնելով, որ տվյալ գոլֆի ակումբի և ակադեմիայի, ինչպես նաև կից հանգստի և բնակելի գոտիների կառուցման արդյունքում երթևեկության մասնակցների համար այն դառնալու է ձգողականության օբյեկտ, հետևաբար զգալիորեն բարձրանալու է դեպի գոլֆի ակումբի և ակադեմիայի, ինչպես նաև կից հանգստի և բնակելի գոտիների երթևեկող մարդատար և բեռնատար տրանսպորտային միջոցների երթևեկության ինտենսիվությունը, ուստի ճանապարհային երթևեկության անվտանգության և շահագործման պայմանների պահպանման, ճանապարհատրանսպորտային պատահարներից խուսափելու նպատակով անհրաժեշտ է Ծրագրում ներկայացնել  տրանսպորտային հոսքերի ինտենսիվության (միավոր/օր) ու կազմի,  հետիոտնային հոսքերի ինտենսիվության (մարդ/օր), դրանց շարժման ուղղությունների վերաբերյալ առկա վիճակի վերլուծությունը, ինչպես նաև  թաղամասի կառուցման արդյունքում նշված ցուցանիշների փոփոխության  դինամիկան՝ յուրաքանչուր ճանապարհի մասով առանձին՝ հաշվի առնելով դեպի գոլֆի ակումբի և ակադեմիայի, ինչպես նաև կից հանգստի և բնակելի գոտիների տրանսպորտային միջոցների մուտքերն ու ելքերը։ Նշված առաջարկությունը պայմանավորված է Ծրագրի իրականացման արդյունքում ճանապարհային ոլորտի հեռանկարային զարգացման ծրագրում վերոհիշյալ ճանապարհներին բարելավումներ իրականացնելու միջոցառումներ նախատեսելու անհրաժեշտությամբ։
Միաժամանակ, Նախագիծը քննարկվել է նաև ՀՀ Արարատի մարզպետարանի  հետ: Կից ներկայացնում ենք վերջինիս դիրքորոշումը:
Հայտնում ենք նաև, որ Ջրային կոմիտեն Նախարարությանը տեղեկացրել է, որ Նախագծի փաթեթն ուսումնասիրության նպատակով ուղարկվել է ջրային համակարգերը շահագործող «Վեոլիա Ջուր» ՓԲԸ-ին և «Արտաշատ» ՋՕԸ-ին, բացի վերոնշյալը Նախագիծը ներկայացվել է ուսումնասիրության «Բարձրավոլտ էլեկտրացանցեր», «Հայաստանի էլեկտրական ցանցեր» և «Գազպրոմ Արմենիա» ՓԲԸ-ներին: Վերջիններիս դիրքորոշումները ստանալուց և ամփոփելուց հետո կտեղեկացնենք լրացուցիչ:
	Ընդունվել է



Ընդունվել է








Ընդունվել է 

	 2. Կադաստրի կոմիտե
	01.03.2023թ.

	
	ՍԹ/3783-2022

	Ի պատասխան Ձեր 2023 թվականի փետրվարի 22-ի N 01/3028-2023 գրության՝ ««Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   ՀՀ Ազգային ժողովի կողմից 2021 թվականի սեպտեմբերի 24-ին ընդունված ««Հայաստանի Հանրապետության վարչատարածքային բաժանման մասին» օրենքում փոփոխություններ և լրացումներ կատարելու մասին» ՀՀ օրենքի                           (ՀՕ-328-Ն) համաձայն՝ ՀՀ Արարատի մարզի Փոքր Վեդի համայնքը որպես բնակավայր ընդգրկվել է ՀՀ Արարատի մարզի Վեդի բազմաբնակավայր համայնքի կազմում:
   Հիմք ընդունելով ՀՀ վարչապետի 2001 թվականի օգոստոսի 13-ի N 599 որոշմամբ ստեղծված Հողերի օգտագործման ժամանակավոր սխեմաների համաձայնեցման միջգերատեսչական հանձնաժողովի 2020 թվականի դեկտեմբերի 21-ի N 164 եզրակացությունը՝ ՀՀ Արարատի մարզի Փոքր Վեդի համայնքի ավագանու 2020 թվականի դեկտեմբերի 29-ի «Համայնքային սեփականության հանդիսացող հողամասերի գործառնական և նպատակային նշանակությունը փոխելու մասին»               N 021 որոշմամբ Նախագծում նշված 03-096-0188-0010, 03-096-0188-0012,                               03-096-0188-0013, 03-096-0120-0008, 03-096-0112-0002, 03-096-0165-0001 կադաստրային ծածկագրերով հողամասերի նպատակային և գործառնական նշանակությունները սահմանված կարգով փոփոխվել են՝ դրանք դասակարգվելով բնակավայրերի նպատակային նշանակության, խառը կառուցապատման գործառնական նշանակության հողերի շարքը, և կատարվել են իրավունքների պետական գրանցումներ (անշարժ գույքի նկատմամբ իրավունքների պետական գրանցման N 30122020-03-0092,                                 N 30122020-03-0048, N 30122020-03-0066, N 30122020-03-0044, N 30122020-03-0054 և    N 30122020-03-0055 վկայականներ):
   Հաշվի առնելով վերոգրյալը՝ առաջարկում ենք Նախագծի 1-ին, 2-րդ, 5-րդ կետերում, 5-րդ կետի 1-ին ենթակետում, ինչպես նաև Նախագծի N 4 և N 5 հավելվածներում կատարել համապատասխան փոփոխություններ:
   Միաժամանակ առաջարկում ենք Նախագծի N 5 հավելվածի 9-րդ կետում ավելացնել դրույթ՝ ներդրողի կողմից գրավով ապահովված պարտավորությունները չկատարելու կամ ոչ պատշաճ կատարելու դեպքում ՀՀ քաղաքացիական օրենսգրքի 249-րդ հոդվածով սահմանված կանոնները կիրառելու վերաբերյալ, ինչպես նաև սահմանել պայման՝ գրավի առարկան արտադատական կարգով բռնագանձելու  և բռնագանձման ծանուցումը ուղարկելու եղանակների մասին: 
   Առաջարկում ենք նաև Նախագծի 2-րդ կետում և N 5 հավելվածի ամբողջ տեքստում «կադաստրային արժեք» բառերը փոխարինել «շուկայական արժեքին մոտարկված կադաստրային արժեք» բառերով՝ հիմք ընդունելով «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի դրույթները:
   Հստակեցման կարիք ունեն Նախագծի հիմնավորման և N 5 հավելվածի վերնագրերը, քանի որ «Արտաքսատա» ՓԲԸ-ի վերաբերյալ որևէ անդրադարձ Նախագծում չկա:
	Ընդունվել է







Ընդունվել է






Ընդունվել է



                      






	 3. ՀՀ Արարատի մարզպետարան
	01.03.2023թ.

	
	01//01077-2023

	       «Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և /կամ/ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի վերաբերյալ հայտնում ենք, որ նախագծի 1-ին և 2-րդ կետերում «Փոքր Վեդի համայնքի» փոխարեն անհրաժեշտ է նշել «Վեդի համայնքի Փոքր Վեդի գյուղի», 5-րդ կետում «Փոքր Վեդի համայնքի ղեկավարի» փոխարեն անհրաժեշտ է նշել «Վեդի համայնքի ղեկավարի»:   
[bookmark: _Hlk138325548]  Նախագծի 1-ին կետում «228.5» հա փոխարեն նշել «228.538778» հա: 
    Անհրաժեշտ է հստակեցնել կատարվելիք ներդրումների չափի վերաբերյալ տեղեկությունը, քանի որ հավելված 5-ում նշված է շուրջ 117 միլիոն ԱՄՆ դոլարի մասին, իսկ հիմնավորմամբ՝ 172 միլիոն ԱՄՆ դոլար:
	

Ընդունվել է

Ընդունվել է






                             Ընդունվել է

	 4. Քաղաքաշինության կոմիտե
	21.04.2022թ.

	
	01/21.1/3524-2022

	«Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ ՀՀ քաղաքաշինության կոմիտեն ողջունում է հանրապետությունում նմանատիպ ծրագրերի իրականացումը՝ հաշվի առնելով դրանց յուրահատկությունը ինչպես նաև սպորտաձևի զարգացման հեռանկարները: 
Միաժամանակ հաշվի առնելով որ տարածքի հարևանությամբ գոյություն ունեցող գերեզմանատան տեղադիրքը, անհրաժեշտ է պահպանել սանիտարական նորմերը, որն առաջարկվում է իրականացնել ծրագրի էսքիզային նախագծի լրամշակման տարբերակով: 
	        Ընդունվել է

	 4. Շրջակա միջավայրի նախարարություն
	10.03.2023թ.

	
	1/01.8/3849-2023

	Ի պատասխան Ձեր 2023 թվականի փետրվարի 22-ի N 01/3028 գրության՝ հայտնում եմ, որ «Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» Կառավարության որոշման նախագծի վերաբերյալ շրջակա միջավայրի նախարարությունը դիտողություններ և առաջարկություններ չունի:
Համաձայն «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 4-րդ հոդվածի 1-ին մասի 6-րդ կետի «Բերքլի Քեփիթլ» փակ բաժնետիրական ընկերության (այսուհետ՝ ընկերություն) կողմից ներկայացված՝ Արարատի մարզի Փոքր Վեդի համայնքի տարածքում 228.5 հեկտար ընդհանուր մակերեսով հողամասում իրականացվելիք ներդրումային ծրագիրը (այսուհետ՝ ծրագիր) համարվում է հիմնադրութային փաստաթուղթ, ուստի Օրենքի 14-րդ հոդվածի 1-ին մասի համաձայն՝ ենթակա է ռազմավարական գնահատման և փորձաքննության, իսկ ծրագրում Օրենքի 14-րդ հոդվածին համապատասխան գործունեություններ նախատեսված լինելու դեպքում՝ ենթակա կլինեն շրջակա միջավայրի վրա ազդեցության գնահատման և փորձաքննության։
	
                           



          Ընդունվել է

	5․ ՀՀ ֆինանսների նախարարություն
	01․03․2023թ․

	
	01/9-2/4468-2023

	Նախագծով առաջարկվում է «Բերքլի Քեփիթլ» ՓԲԸ-ի (այսուհետ՝ Ընկերություն) կողմից ներկայացված՝ Արարատի մարզի Փոքր Վեդի գյուղի և Արտաշատի պատմական հուշարձան-համալիրի մոտակայքում գոլֆի ակումբի և ակադեմիայի, ինչպես նաև կից հանգստի և բնակելի գոտիների կառուցման ներդրումային ծրագրի (այսուհետ՝ Ծրագիր) իրականացման նպատակով նույն համայնքի վարչական տարածքում համայնքային սեփականություն հանդիսացող 228.5 հեկտար ընդհանուր մակերեսով հողամասերը կադաստրային արժեքով, ուղղակի վաճառքի միջոցով օտարել Ընկերությանը։ Ծրագրի իրականացման համար նախատեսվում է կատարել շուրջ 172 մլն ԱՄՆ դոլարին համարժեք դրամի ներդրումներ:
ՀՀ կառավարության 15.04.2021թ. N 587-N որոշման N 1 հավելվածով հաստատված կարգի 3-րդ կետի 2-րդ ենթակետի «ա» պարբերության համաձայն՝ պետական գույքը հրապարակային սակարկություններով վաճառքի ներկայացնելիս ընտրվում է մրցույթով վաճառքի եղանակը, եթե գնորդը գույքի սեփականության իրավունքը ձեռք բերելու հետ մեկտեղ գույքի օգտագործման արդյունավետության բարձրացման նպատակով գործարար ծրագրին համապատասխան պետք է ստանձնի որոշակի պարտավորություններ: Այդ կապակցությամբ (պետական գույքի արդյունավետ օգտագործման տեսանկյունից) առաջարկում ենք վերոնշյալ հողամասերն ուղղակի վաճառքի ձևով օտարման փոխարեն իրականացնել մրցութային կարգով` հնարավորություն ստեղծելով այլ ընկերություններին ևս ներկայացնել նշված հասցեում հնարավոր ներդրումային ծրագրեր։ 
Հակառակ պարագայում, առաջարկում ենք հողամասերը կադաստրային արժեքով ձեռքբերման փոխարեն դիտարկել հողամասերը գնահատված շուկայական արժեքով ձեռքբերման նպատակահարմարությունը՝ համապատասխան փոփոխություններ կատարելով նաև Նախագծում:
Նախագծին կից ներկայացված հիմնավորման համաձայն` ՀՀ կառավարության կողմից արդեն իսկ տրվել էր նշված Ծրագրին հավանություն ՀՀ կառավարության 23.12.2020թ. N 2133-Ա որոշմամբ, որը սակայն ուժը կորցրած է ճանաչվել ՀՀ կառավարության 15.07.2021թ. N 1147-Ա որոշմամբ՝ Ընկերության կողմից մի շարք պատճառներով (քովիդ, ճգնաժամային իրավիճակներ) անհրաժեշտ հողատարածքը ձեռք չբերելու արդյունքում։ 
Հարկ է նշել, Ծրագրում ներկայացված են վերջինիս իրականացման հնարավոր ռիսկերի նկարագրությունը, սակայն բացակայում են դրանց մեղմմանն ուղղված գործողությունների վերաբերյալ որևէ տեղեկատվություն։ Այդ կապակցությամբ հայտնում ենք, որ Ծրագրի վերաբերյալ ամբողջական գնահատական տալու համար անհրաժեշտ է ներառել նշված տեղեկատվությունը, հատկապես հաշվի առնելով այն հանգամանքը, որ նախորդ հաստատված ծրագիրը չի իրականացվել հենց այդ ռիսկերի առաջացման հանգամանքներում։ 
	Ընդունվել է













Ընդունվել է













Ընդունվել է

	6․ ՀՀ կրթության, գիտության, մշակույթի և սպորտի նախարարություն
	01․03․2023թ․

	
	ՍԹ/2617-2023

	Հայտնում ենք, որ «Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագիծի առնչությամբ նախարարությունը դիմել է «ՀՀ ԳԱԱ հնագիտության և ազգագրության ինստիտուտ» ՊՈԱԿ-ին՝ նախագծով շինարարության համար նախատեսված հողամասում հնագիտական շերտերի և կառույցների առկայությունն ուսումնասիրելու և մասնագիտական կարծիք ներկայացնելու խնդրանքով։ Նշյալ եզրակացությունը ստանալուն պես նախարարությունը կհայտնի իր դիրքորոշումը խնդրո առարկայի վերաբերյալ:
	
            


	6․ ՀՀ արդարադատության նախարարություն
	26․04․2023թ․

	
	/27.2/20683-2023

	1. ««Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» Հայատանի Հանրապետության կառավարության որոշման նախագծում (այսուհետ՝ Նախագիծ) անհրաժեշտ է նշում կատարել իրավական ակտի բնույթի մասին՝ հիմք ընդունելով «Նորմատիվ իրավական ակտերի մասին» օրենքի 11-րդ հոդվածի պահանջները:
2. Նախագծի 5-րդ հավելվածի և հիմնավորման վերնագրերում առկա է «Արտաքսատա» ՓԲԸ-ն, մինչդեռ Նախագծում որևէ անդրադարձ չի կատարվում նշված ՓԲԸ-ին, ուստի Նախագծի 5-րդ հավելվածի և հիմնավորման վերնագրերն անհրաժեշտ է խմբագրել:
	
            
Ընդունվել է






Ընդունվել է 

	1. Նախագծի 1-ին կետով կառավարությունը հավանություն է տալիս «Բերքլի Քեփիթլ» փակ բաժնետիրական ընկերության կողմից ներկայացված ներդրումային ծրագրին: Մինչդեռ հարկ է նկատի ունենալ, որ նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
2. Նախագծի 5-րդ կետի 2-րդ ենթակետում հղում է արված Քաղաքաշինության մասին օրենքի 143-րդ հոդվածին: Սակայն հարկ է նշել, որ նշված օրենքը 143-րդ հոդված չունի, ուստի անհրաժեշտ է այն վերանայել: 
	Ընդունվել է






Ընդունվել է
Կետը հանվել է

	1.	Ներդրումային ծրագրում (Հավելված 1) նախատեսված է գոլֆի դաշտի կառուցում, սակայն հստակեցված չէ գոլֆի դաշտի պահպանման համար անհրաժեշտ ջրի ծավալը, ջրօգտագործման հետ կապված հարցերը: Անհրաժեշտություն կա պարզաբանելու, թե ի՞նչ ծավալի ջուր է օգտագործվելու դաշտերի և այլ կանաչապատ տարածքների պահպանման համար: 










2.	Ներդրումային ծրագրի (Հավելված 1)  ֆինանսական կանխատեսումների աշխատուժի վերաբերյալ ինֆորմացիայի հատվածում 5-րդ տարվանից սկսած աշխատակիցների քանակի աճին զուգընթաց նվազում է միջին աշխատավարձը և 7-րդ տարվանից թիվը ստատիկ է: Անհրաժեշտ է լրացուցիչ պարզաբանել այս տրամաբանությունը:
















3.	Հավելված 5-ում կողմերի պարտավորությունները հատվածի 6-րդ կետում նշված է, որ գնորդը պարտավոր է կատարելու շուրջ 117 մլն ԱՄՆ դոլարին համարժեք դրամի ներդրումներ, սակայն Հավելված 1-ի ծրագրի նկարագիր բաժնում ներդրողը նշել է շուրջ 172 մլն ԱՄՆ դոլարի ներդրումներ կատարելու մասին: Հարցը հստակեցնելու անհրաժեշտություն կա:
4.	Նախագծում չկա ինֆորմացիա օտարվող հողամասերի շուկայական արժեքին մոտարկված կադաստրային արժեքների վերաբերյալ, ուստի առանց արժեքի մասին ինֆորմացիայի խրթին է կանխատեսել նախնական ներդրման ծավալի չափը :
	Ընդունվել է
    Ջրօգտագործման ծավալներն ունեն հստակեցման կարիք, սակայն պետք է նշել, որ գոլֆի դաշտի և այգիների կանաչապատ պահպանման, ինպես նաև բնակավայրերի ոռոգման համար անհրաժեշտ է տարեկան ﬕջինում 800 000 մ3 ջուր: Ծավալները կհաստատվեն հետագայում ջրային կոﬕտեի հետ համաձայնեցնելու արդյունքում: Էական է տեղանքի ջրային պաշարների ճիշտ կառավարման հարցը և հողի որակի բարելավումը: Ինչպես հայտնի է նշված հողատարածքը հիﬓականում զբաղեցնում են խոնավ հողեր և ճահիճներ, որոնք հանդիսանում են ջրային ռեսուրսների ﬔծ պաշար: 
                    Ընդունվել է
Աշխատուժի ցուցանիշները վերաբերում են ﬕայն տարածքի սպասարկմանը: Համալրումը տեղի է ունենալու ﬕ քանի տարիների ընթացքում, առաջին տարիներին նախատեսվում է ավելացնել կառավարման և սպասարկման ծառայության ձևավորման մասնագետների հաստիքացուցակը, որոնց վարձատրությունը ﬕ փոքր բարձր է ﬕջինից: 5-7 տարիներից կսկսի այգիների և գոլֆի դաշտերի սպասարկման աշխատակիցների համալրման գործընթացը, ինչը նվազեցնում է ﬕջին աշխատավարձի գծով ծախսերի սպասուﬓերը: Էական է, որ այստեղ հաշվի չի առնվել գնաճը, որի կանխատեսումը համարում ենք անիրատեսական նման երկար հորիզոնում: Գնաճի ցուցանիշները երկկողմանի ճշգրտում կմտցնեն ծախսային և եկամտային հոդվածներում։

                 Ընդունվել է

Հավելված 5-ում կատարվել է փոփոխություն

                 Ընդունվել է

Հավելված 5-ի «Պայամագրի գինը» բաժնում ներառվել է օտարվող հողամասերի շուկայական արժեքին մոտարկված կադաստրային արժեքը

	1) Առաջարկում ենք Նախագծի վերնագրում «օտարելու» բառը փոխարինել «օտարելուն» բառով:
2) Առաջարկում ենք Նախագծի 5-րդ կետի 2-րդ ենթակետը խմբագրել՝ հստակեցնելով, թե ինչ է ենթադրում ծրագրի կարիքները, որոնք պետք է հաշվի առնել համայնքի կողմից ենթակառուցվածքային ծրագրերի իրականացման պարագայում, ինչպես նաև շտկելով «Քաղաքաշինության մասին» օրենքին արված հղումը (143  հոդված):
3) Նախագծին կից ներկայացված Հիմնավորումն (այսուհետ Հիմնավորում) անհրաժեշտ է լրամշակել հաշվի առնելով ՀՀ կառավարության 2021 թվականի փետրվարի 25-ի N 252-Լ որոշմամբ հաստատված Հավելվածի 20-րդ կետի 2-րդ ենթակետի պահանջները:
4) Նախագծին կից ներկայացված Ամփոփաթերթում (այսուհետ Ամփոփաթերթ)  շահագրգիռ գերատեսչությունների կողմից ներկայացված որոշ դիտողությունների և առաջարկությունների մասով նշվել է. «ընդունվել է», սակայն վերջիններս չեն արտացոլվել նախագծում: Բացի այդ ներկայացված Նախագծի հետ չի առնչվում ՀՀ Արարատի մարզպետարանի կոմից ներկայացված կարծիքը: Անհրաժեշտ է խմբագրել Ամփոփաթերթը՝ այդ թվում ամփոփելով այն շահագրգիռ մարմինների կարծիքները, որոնց ուղարկվել է Նախագիծը ուսումնասիրության և մասնագիտական կարծիք ներկայացնելու նպատակով:
5) Հիմնավորման մեջ նշվում է, որ սույն նախագծի իրագործմամբ ակնկալվում է մարզում՝ շինարարության ծավալների էական աճ՝ նախագծի շրջանակներում շինարարական աշխատանքների իրականացման ողջ ընթացքում (մոտ 7.5 տարի), Հավելված N 1-ի «Ծրագրի իրականացման փուլերը» բաժնում ներկայացված ժամանակացույցի համաձայն որպես Փուլ 3-ի ավարտ նախատեսված է 112-րդ ամիսը (մոտ 9.5 տարի), իսկ Հավելված 5-ի «Կողմերի պարտավորությունները» բաժնի 8-րդ կետով սահմանված է, որ Գնորդը պարտավորվում է Ծրագիրը իրականացնել Վաճառողից սույն որոշմամբ նախատեսված հողամասերի ձեռքբերման իրականացման պահից սկսած ութ տարվա ընթացքում։ Անհրաժեշտ է շտկել ժամանակային անհամապատասխանությունները:
6) Հիմնավորման «5.Ակնկալվող արդյունքը» բաժնում և Հավելված 1-ի «Ծրագրի նկարագիրը» բաժնում նշվում է. «Կապիտալ ներդրուﬓերի ընդհանուր գումարը նախնական հաշվարկներով կազմում է շուրջ 172 միլիոն ԱՄՆ դոլար», մինչդեռ Հավելված N 5-ի «Կողմերի պարտավորությունները» բաժնի 6-րդ կետը սահմանում է. «Գնորդը պարտավոր է կատարել Ծրագիրը, մասնավորապես՝ իրականացնել ներդրումներ՝ շուրջ 117 մլն ԱՄՆ-ի դոլարին համարժեք դրամ»: Անհրաժեշտ է հստակեցնել նախատեսվող ներդրումների չափը:
7) Առաջարկում ենք Հավելված N 1-ի «Նախագծի սոցիալ-տնտեսական ազդեցությունը» գնահատել և ներկայացնել թարմացված տվյալներով՝ հաշվի առնելով, որ ներկայացված ցուցանիշները վերաբերվում են 2018-2019 թվականներին:
8) Առաջարկում ենք ևս մեկ անգամ քննարկել Հավելված N 5-ի «Կողմերի պարտավորությունները» բաժնի 13-րդ կետով սահմանված կարգավորման նպատակահարմարությունը, որը նախատեսում է Վաճառողի կողմից Գույքի համար վճարված գումարի վերադարձ՝ Գնորդի մեղքի առկայության  դեպքում, Ծրագիրը չիրականացնելու պարագայում։

Ընդունվել է 
Փոփոխությունը կատարվել է

Ընդունվել է 

Ընդունվել է

	11․ Վարչապետի աշխատակազմ
տարածքային զարգացման և շրջակա միջավայրի հարցերի վարչություն
	

	
	

	 1.	Նախագծի 1-ին կետով նախատեսվում է «հավանության տալ «Բերքլի Քեփիթլ» փակ բաժնետիրական ընկերության (այսուհետ՝ Ընկերություն) կողմից ներկայացված՝ Արարատի մարզի Փոքր Վեդի համայնքի տարածքում 228․5 հեկտար ընդհանուր մակերեսով հողամասում իրականացվելիք ներդրումային ծրագրին (այսուհետ՝ ծրագիր)՝ համաձայն N 1 հավելվածի»։ Մինչդեռ, «Վարչատարածքային բաժանման մասին» օրենքի համաձայն՝ ՀՀ Արարատի մարզում որպես առանձին համայնք Փոքր Վեդի համայնք առա չէ, այլ Վեդի համայնքի կազմում ներառված է Փոքր Վեդի գյուղը:
Ելնելով վերոնշյալից, առաջարկում ենք նախագծի թե՛ նշված կետը և, թե՛ բոլոր վերաբերելի դրույթները համապատասխանեցնել «Վարչատարածքային բաժանման մասին» օրենքի պահանջներին:
2.	Նախագծի 1-ին հավելվածով հաստատվող ներդրումային ծրագրով (այսուհետ՝ ծրագիր) հստակ բացահայտված չէ ծրագրի իրականացման ժամկետները: Մանսնավորապես՝ նախագծի հիմնավորմամբ նշվել է, որ «սույն նախագծի իրագործմամբ ակնկալվում է մարզում՝ շինարարության ծավալների էական աճ՝ նախագծի շրջանակներում շինարարական աշխատանքների իրականացման ողջ ընթացքում (մոտ 7.5 տարի)», մինչդեռ՝ ծրագրի «ծրագրի իրականացման փուլերը» բաժնում ներկայացված ժամկետները անհասկանալի են և լրացուցիչ վերանայման և հստակեցման կարիք ունեն: Բացի այդ, «ծրագրի ֆինանսական կանխատեսումներ» բաժնում դիտարկվել է ծրագրի իրականացման համար 10 տարի ժամկետ:
3.	Ծրագիրը գրեթե նույնությամբ է ներկայացվել Վարչապետի աշխատակազմ, որը ընդունվել էր Կառավարության դեռևս 2020թ-ի դեկտեմբերի 23-ի թիվ 2133-Ա որոշմամբ: Ըստ այդմ, ծրագրում ներկայացված վերլուծական տվյալները հին են:  Մասնավորապես՝ ծրագրի մի շարք դրույթներում որպես ռիսկ դիտարկվել է COVID-19, բացի այդ, ծրագրի «նախագծի սոցիալ-տնտեսական ազդեցությունը» բաժնում բերված են 2018-2019թթ ցուցանիշներ, որոնք այս տարիներին հնարավոր է փոփոխության ենթարկված լինեն: Ուստի, գտնում ենք, որ բոլոր ներկայացված համանման ցուցանիշները վերանայման կարիք ունեն:
4.	Ծրագրով նախատեսվում է, ի թիվս այլնի, կառուցել բարձր և միջին կարգի բնակելի շենքեր և առնաձնատներ և այլ կառույցներ: Սակայն թե ներկայացված ներդրումային ծրագրով և թե նախագծի փաթեթով բացահայտված չեն թե ի՞նչ ծավալի շենք շինությունների կառուցում է այն իրենից ենթադրում: Ներկայացված դիտարկումը հիմնավորվում է այն հանգամանքով, որ հետագայում նշված ծրագրի նկատմամբ համապատասխան վերահսկողական գործընթացը առավել արդյունավետ լինի և հնարավորինս հստակեցված:
5.	Ծրագրի «շուկայավարման քաղաքականությունը» բաժնում ներկայացված են համապատասխան ոլորտի գործիչներ: Առաջարկում ենք քննարկել և լրացուցիչ հիմնավորել նախագծում նրանց ներառված լինելու անհրաժեշտության հարցը:
6.	Ծրագրի վերջին էջում նշվել է, որ «սույն փաստաթուղթը և/կամ դրան կից առդիրները պարունակում են հրապարակման ոչ ենթակա առևտրային կամ այլ գաղտնիք կազմող, ծառայողական կամ ներքին տեղեկատվություն համարվող և/կամ անձնական տվյալներ ներառող տեղեկություն»: Մինչդեռ, որոշման նախագիծը, որի անբաժանելի մաս է նաև նշված ներդրումային ծրագիրը, ներկայացված է բաց ընթացակարգով և նախագծի ընդունման դեպքում համաձայն գործող օրենսդրության՝ այն ենթակա է հրապարակման: Արդյունքում, պարզ չէ թե ծրագրում նշված տեղեկատվությունը ինչ նպատակ է հետապնդում և արդյո՞ք դիտարկվել է, որ այն չի հրապարակվելու: Ուստի, գտնում ենք, որ այն լրացուցիչ հստակեցման և հիմնավորման անհրաժեշտություն ունի:
7.	Նախագծի 2-րդ կետով նախատեսվում է «համաձայնություն տալ Արարատի մարզի Փոքր Վեդի համայնքի վարչական տարածքում, համայնքային սեփականություն հանդիսացող 03-096-0188-0010, 03-0960188-0012, 03-096-0188-0013, 03-096-0120-0008, 03-096-0112-0002, 03-096-0165-0001 կադաստրային ծածկագրերով հողամասերը կադաստրային արժեքով, ուղղակի վաճառքի միջոցով ընկերությանն օտարելուն՝ համաձայն N 2, N 3 և N 4 հավելվածների»։ Նախագծին կից ներկայացված ամփոփաթերթում Կադաստրի կոմիտեն տեղեկացրել է, որ նշված ծածկագրերով հողամասերի նպատակային և գործառնական նշանակությունները սահմանված կարգով փոփոխվել են և կատարվել իրավունքների պետական գրանցումներ: Ուստի, առաջարկում ենք քննարկել համապատասխան վկայականները նախագծում նշելու նպատակահարմարության հարցը:
Բացի այդ, ինչպես արդեն նշվեց սույն եզրակացության 1-ին կետում, նախագծի 4-րդ հավելվածով ներկայացված հատակագիծը վերանայման կարիք ունի:
8.	Նախագծի 4-րդ կետով նախատեսվում է հաստատել «նշված հողամասերի ուղղակի վաճառքի ձևով օտարման գործարքի հիմնական պայմանները՝ համաձայն N 5 հավելվածի»: 5-րդ հավելվածի «պայմանագրի կնքման ժամկետը» բաժնում հիշատակված սույն նախագծի անվանումը չի համապատասխանում նախագծի վերնագրին: Բացի այդ, լրացուցիչ պարզաբանման անհրաժեշտություն ունի այն հանգամանքը, թե ինչու՞ է դիտարկվել կողմերի միջև պայմանագրի կնքման համար 6 ամսյա ժամկետ՝ հաշվի առնելով այն հանգամանքը, որ համաձայն նախագծին կից ներկայացված ամփոփաթերթի (Կադաստրի կոմիտեի կարծիքի), նշված հողամասերի նկատմամբ կատարվել են համապատասխան իրավունքի գրանցումներ:
9.	Հավելված 5-րդի «նպատակը» բաժնում նշվել է «սույն որոշման N 1 հավելվածով ներկայացված ներդրումային ծրագրի (այսուհետ՝ Ծրագիր)  իրականացում: Սակայն «կողմերի պարտավորությունները» բաժնում անդրադարձ կատարելով նույն ծրագրին, նշվել է «(այսուհետ` ներդրումային ծրագիր)»: Առաջարկում ենք հստակեցնել և առաջնորդվել միօրինակ սկզբունքով՝ տարընթերումներից խուսափելու համար:
10.	5-րդ հավելվածի «կողմերի պարտավորությունները» բաժնի 3-րդ կետում նշվել է, որ «վաճառողը պարտավոր է պայմանագրից ծագող իրավունքների պետական գրանցման պահից երկօրյա ժամկետում Գնորդին հանձնման-ընդունման ակտով հանձնել Գույքը, ինչպես նաև` Գույքի նկատմամբ Գնորդի` գրանցված իրավունքները հավաստող փաստաթղթերը»: Մինչդեռ, հասկանալի չէ, թե տվյալ դեպքում համայնքը ի՞նչ փաստաթղթեր է հանձնելու գնորդին, եթե իրավունքների պետական գրանցման մարմինը տվյալ դեպքում Կադաստրի կոմիտեն է հանդիսանում և նախագծի 6-րդ կետով էլ սահմանվել է, որ բոլոր ծախսերը իրականացվելու են գնորդի հաշվին:
11.	5-րդ հավելվածի «կողմերի պարտավորությունները» բաժնի 6-րդ կետում նշվել է, որ «գնորդը պարտավոր է կատարել Ծրագիրը, մասնավորապես՝ իրականացնել ներդրումներ՝ շուրջ 117 մլն ԱՄՆ-ի դոլարին համարժեք դրամ»: Մինչդեռ, նախագծի թե հիմնավորմամբ և թե ներդրումային ծրագրով (հավելված 1-ով) նշվել է, որ «ներդրումների ընդհանուր գումարը նախնական հաշվարկներով կազմում է շուրջ 172 մլն ԱՄՆ դոլար»: Արդյունքում, պարզ չէ, թե ինչու է նշվել տարբերակված թվեր, ուստի առաջարկում ենք հստակեցնել այն:
12.	5-րդ հավելվածի «կողմերի պարտավորությունները» բաժնի 8-րդ կետում ծրագրի իրականացման պարտավորություն նշվել է 8 տարին, մինչդեռ ինչպես արդեն նշվեց սույն եզրակացության 2-րդ կետում, նախագծի այլ դրույթներով այլ ժամկետներ են նշված: Արդյունքում անհրաժեշտ է վերաբերելի բոլոր դրույթները հստակեցնել:
13.	5-րդ հավելվածի «կողմերի պարտավորությունները» բաժնի 13-րդ կետով սահմանվել է, որ «Գնորդը պարտավոր է, իր մեղքի առկայության  դեպքում, Ծրագիրը չիրականացնելու պարագայում Գույքը վերադարձնել Վաճառողին, ինչպես նաև  անհրաժեշտության դեպքում փոխհատուցելով Գույքի նախնական վիճակին վերականգնման աշխատանքների իրականացման համար անհրաժեշտ ծախսերը կողմերի փոխհամաձայնեցված սկզբունքով, որից հետո Վաճառողը պետք է վերադարձնի Գույքի համար վճարված գումարը»։ Այս կապակցությամբ հայտնում ենք, որ ծրագրի չիրականացման արդյունքում գույքի համար վճարված գումարի վերադարձման պահանջը վերանայման կարիք ունի, քանի որ պարզ չէ, թե գնորդի մեխքով ծրագրի չիրացման դեպքում ինչու՞ պետք է հետ վերադարձնել համապատասխան գումարը:
14.	Չնայած 5-րդ հավելվածում որոշակի անդրադարձ կատարվել է, սակայն գտնում ենք, որ Նախագծում, որպես առանձին դրույթներ, բացակայում են ծրագրի չիրականացման դեպքում նշված հողամասերը համայնքին վերադարձման վերաբերյալ անհրաժեշտ կարգավորումները՝ ներառյալ համապատասխան պայմանագրերի լուծումները:
15.	Նախագծին կից ներկայացված հիմնավորմամբ նշվել է, որ «Կառավարության կողմից 2020 թվականի դեկտեմբերի 23-ի թիվ 2133-Ա որոշմամբ հաստատվել է նույն ընկերության կողմից ներկայացրած նույն ներդրումային ծրագիրը և նշված ընկերությունը հնարավորություն է ունեցել իրականացնել Ծրագիրը, այդ թվում՝ դրա շրջանակներում ուղղակի վաճառքի ձևով ձեռք բերել անհրաժեշտ հողատարածքը, սակայն, մի շարք օբյեկտիվ պատճառներով (քովիդ, ճգնաժամային իրավիճակներ) ձեռք չի բերել անհրաժեշտ հողատարածքը, և արդյունքում չի մեկնարկվել Ծրագրի իրականացման գործընթացը»: Այս կապակցությամբ հարկ է նշել, որ Կառավարության 2021թ-ի հուլիսի 15-ի «Կառավարության 2020թ-ի դեկտեմբերի 23-ի թիվ 2133-Ա որոշումը ուժը կորցրած ճանաչելու մասին» թիվ 1147-Ա որոշման հիմնավորման մեջ նշվել է, որ ընկերությունը պատրաստ չէ նշված հողամասերը կադաստրային արժեքով ձեռք բերել:  Արդյունքում, ծրագրի չիրականացման դեպքում ներկայացված նախագծում բացակայում են համապատասխան տույժ-տուգանքների մեխանիզմները:
Հաշվի առնելով վերոգրյալը, առաջարկում ենք քննարկել նախագծում լրացուցիչ երաշխիքներ սահմանելու նպատակահարմարության հարցը:
16.	Նախագծի 5-րդ կետի 1-ին ենթակետով համայնքի ղեկավարին առաջարկվում է «ՀՀ օրենսդրությամբ սահմանված կարգով ապահովել հողամասերի նպատակային նշանակության փոփոխությունը, օտարումը»: Հաշվի առնելով նախագծին կից ներկայացված համայնքի ավագանու 29.12.2020թ-ի թիվ 021 որոշումը, ինչպես նաև Կադաստրի կոմիտեի կողմից ներկայացված կարծիքը, պարզ չէ, թե նշված հողամասերի նպատակային նշանակությունը ի՞նչ նշամակության է փոփոխվելու: Իսկ եթե ենթակա են փոփոխության, ապա պարզ չէ, թե համապատասխան փոփոխություններից հետո է օտրվելու, թե՞ գործող նպատակային նշանակություններով:
17.	Նախագծից բացակայում են նշված հողամասերի համար հաշվարկված շուկայական արժեքին մոտարկված կադաստրային արժեքները:
18.	Լրացուցիչ պարզաբանման անհրաժեշտություն ունի նաև նախագծի 5-րդ կետի 2-րդ կետը, համաձայն որի համայնքի ղեկավարին առաջարկվում է «համայնքի կողմից ենթակառուցվածքային ծրագրերի իրականացման պարագայում հաշվի առնել ծրագրի կարիքները՝ համաձայն նշված օրենքների»: Ներկայացվածից պարզ չէ, թե նշված պարագայում համայնքը ինչ գործընթաց է իրականացնելու:
19.	Նախագծին կից ներկայացված ամփոփաթերթում ՀՀ Արարատի մազպետի կողմից ներկայացված կարծիքը նախագծի վերաբերյալ չէ, այլ Գյումրի համայնքում թաղամասի կառուցապատման մասին է, ուստի առաջարկում ենք նախագիծը քննարկել նաև ՀՀ Արարատի մարզպետի աշխատակազմի և Վեդի համայնքի հետ՝ հաշվի առնելով վարչատարածքային վերջին փոփոխությունները:
	Ընդունվել է 
Փոփոխությունն իրականացվել է





Ընդունվել է մասամբ
Դիտարկմամբ նշված 7.5 տարին կփոխվի 8.5 տարվա, որը վերաբերում է ﬕայն բնակելի հատվածի շինարարությանը: Ծրագրի իրականացման առաջին 2 տարիներին տեղի են ունենալու տեղանքի հողային բնութագրի բարեկարգում՝ դրենաժների վերանորոգում, հողի քիﬕական ﬕլիորացիա, շինարարական նախագծի կազմում: Ամբողջական ներդրումային նախագիծը կազմված է 10 տարվա համար
Ընդունվել է
 COVID-19-ի, որպես ռիսկ դիտարկելու աննպատակահարմարությունը և ժամանակավրեպությունը, և ծրագիրը խմբագրվել է ըստ առաջարկի: Սակայն COVID-19-ի ռիսկը ցույց տվեց, որ պանդեﬕկ ռիսկերը ունեն խիստ ընդգծավ կարևորություն նմանատիպ ներդրումային ծրագրերի համար: Մասնավորապես՝ տեղաշարժերի սահմանափակուﬓերը և զբոսաշրջության անկման ռիսկը, իրենց բնույթով երկարաժամկետ են և կարող են ունենալ բացասական դրսևորուﬓեր պանդեﬕայի դեպքում: COVID-19-ի ռիսկը կխմբագրվի որպես պանդեﬕայի ռիսկ: Ցուցանիշների վերանայման մասով տեղեկացնում ենք, որ բոլոր ֆինանսական ցուցանիշները վերանայվել են, գլխավորապես՝ ներդրումային ծրագրի արժեքը ավելացել է ավելի քան 50%-ով՝ կազﬔլով 172 մլն դրամ: Ոչ ֆինանսական ցուցանիշները ﬔծամասամբ ﬓացել են անփոփոխ՝ հաշվի առնելով դրանց կայուն երկարաժամկետ բնույթը:
Ընդունվել է մասամբ
Ներկայումս հստակեցված են ﬕայն շինարարության մոտավոր ծավալները և հստակեցված է բյուջեն ըստ այդ ծավալների: Շենքրի և առանձնատների թիվը կհաստատվի ճարտարապետանախագծային վերջնական ծրագրով, որը կկազմվի հողերի ձեռքբերուﬕց հետո: Մինչև կառավարության որոշման հաստատումը և հողի ձեռքբերումը, գեոդեզիայի իրականացումը նշված հաշվարկները նպատակահարմար չեն
Ընդունվել է
Նշված գործիչները հայտնի են որպես գոլֆի սիրահարներ, և նախագծում ներկայացված են ﬕայն այս համատեքստում, որ ընդգծեն գոլֆի գրավչությունը որպես սպորտաձև: Գոլֆը անհատական սպորտաձև է, որը գրավում է, բարձաստիճան պաշտոնյաների, հայտնի մարդկանց, երաժիշտների, դերասանների, ձեռնարկատերերի և կազմակերպությունների ղեկավարների: Գոլֆի վերաբերյալ սակավ տեղեկացված մարդիկ այս նկարներով պատկերացում կկազﬔն, թե ինչ ահռելի տարածում ունի սպորտաձևը աշխարհում:

Ընդունվել է
Տվյալ էջը հեռացվել է Ծրագրից

Ընդունվել է
Նախագծի 2-րդ կետը և Հավելված 4 խմբագրվել են





Ընդունվել է
Սույն կետը խմբագրվել է









Ընդունվել է
Սույն կետը խմբագրվել է




Ընդունվել է










Ընդունվել է 
Կետը խմբագրվել է










Ընդունվել է 
Կետը խմբագրվել է



Ընդունվել է 
Կետը խմբագրվել է









Ընդունվել է
Փոփոխությունը կատարվել է





Չի ընդունվել 
Նախագծին կից 5-րդ հավելվածում մանրամասն ներկայացված է Ծրագրի չիրականացման դեպքերը Ընկերության նկատմամաբ պատասխանատվության միջոցները, մասնավորապես տուգանքներ, գույքի գրավադրում, հաշվետվությունների ներկայացում և այլն։
Ուստի լրացուցիչ երաշխիքի սահմանումը գտնում ենք ոչ նպատակահարմար








Ընդունվել է
Կետը խմբագրվել է



Ընդունվել է 
Նախագծին կից 5-րդ հավելվածում «Պայմանագրի գինը» բաժնում ներառվել է շուկայական արժեքին մոտարկված կադաստրային արժեքը։


Ընդունվել է
Փոփոխությունը կատարվել է


        Ամփոփաթերթում ավելացվել է ՀՀ Արարատի մազպետի կողմից ներկայացված կարծիքը նախագծի վերաբերյալ։

	1. Նախագծի 1-ին հավելվածով հաստատվող ներդրումային ծրագրով (այսուհետ՝ ծրագիր) հստակ բացահայտված չէ ծրագրի իրականացման ժամկետները: Մանսնավորապես՝ նախագծի հիմնավորմամբ նշվել է, որ «սույն նախագծի իրագործմամբ ակնկալվում է մարզում՝ շինարարության ծավալների էական աճ՝ նախագծի շրջանակներում շինարարական աշխատանքների իրականացման ողջ ընթացքում (մոտ 7.5 տարի)», մինչդեռ՝ ծրագրի «ծրագրի իրականացման փուլերը» բաժնում ներկայացված ժամկետները անհասկանալի են և լրացուցիչ վերանայման և հստակեցման կարիք ունեն: Բացի այդ, «ծրագրի ֆինանսական կանխատեսումներ» բաժնում դիտարկվել է ծրագրի իրականացման համար 10 տարի ժամկետ:
2. Ծրագիրը գրեթե նույնությամբ է ներկայացվել Վարչապետի աշխատակազմ, որը ընդունվել էր Կառավարության դեռևս 2020թ-ի դեկտեմբերի 23-ի թիվ 2133-Ա որոշմամբ: Ըստ այդմ, ծրագրում ներկայացված վերլուծական տվյալները հին են:  Մասնավորապես՝ ծրագրի մի շարք դրույթներում որպես ռիսկ դիտարկվել է COVID-19, բացի այդ, ծրագրի «նախագծի սոցիալ-տնտեսական ազդեցությունը» բաժնում բերված են 2018-2019թթ ցուցանիշներ, որոնք այս տարիներին հնարավոր է փոփոխության ենթարկված լինեն: Ուստի, գտնում ենք, որ բոլոր ներկայացված համանման ցուցանիշները վերանայման կարիք ունեն:
3. Ծրագրով նախատեսվում է, ի թիվս այլնի, կառուցել բարձր և միջին կարգի բնակելի շենքեր և առնաձնատներ և այլ կառույցներ: Սակայն թե ներկայացված ներդրումային ծրագրով և թե նախագծի փաթեթով բացահայտված չեն թե ի՞նչ ծավալի շենք շինությունների կառուցում է այն իրենից ենթադրում: Ներկայացված դիտարկումը հիմնավորվում է այն հանգամանքով, որ հետագայում նշված ծրագրի նկատմամբ համապատասխան վերահսկողական գործընթացը առավել արդյունավետ լինի և հնարավորինս հստակեցված:







4. Ծրագրի «շուկայավարման քաղաքականությունը» բաժնում ներկայացված են համապատասխան ոլորտի գործիչներ: Առաջարկում ենք քննարկել և լրացուցիչ հիմնավորել նախագծում նրանց ներառված լինելու անհրաժեշտության հարցը:

5. Նախագծի 2-րդ կետով նախատեսվում է «համաձայնություն տալ Արարատի մարզի Փոքր Վեդի գյուղի վարչական տարածքում, համայնքային սեփականություն հանդիսացող հողամասերը կադաստրային արժեքով, ուղղակի վաճառքի միջոցով ընկերությանն օտարելուն՝ համաձայն N 2, N 3 և N 4 հավելվածների»: Նախագծին կից ներկայացված ամփոփաթերթում Կադաստրի կոմիտեն տեղեկացրել է, որ նշված ծածկագրերով հողամասերի նպատակային և գործառնական նշանակությունները սահմանված կարգով փոփոխվել են և կատարվել իրավունքների պետական գրանցումներ: Ուստի, ՏԶՇՄՀ վարչության կողմից նախորդիվ առաջարկվել էր դիտարկել այդ հողամասերի համապատասխան վկայականները նախագծում նշելու նպատակահարմարության հարցը: Հարկ է նշել, որ նախագծի նախորդ տարբերակում ներառված էր նաև հողամասերի կադաստրային ծածկագրերը, մինչդեռ լրամշակված տարբերակում բացակայում են, և ծածկագրերը, և՛ չի ներառվել համապատասխան վկայականները:
6. Նախագծի 4-րդ կետով նախատեսվում է հաստատել «նշված հողամասերի ուղղակի վաճառքի ձևով օտարման գործարքի հիմնական պայմանները՝ համաձայն N 5 հավելվածի»: 5-րդ հավելվածի «պայմանագրի կնքման ժամկետը» բաժնում նախորդիվ կողմերի միջև պայմանագրի կնքման ժամկետ սահմանվել էր նախագծի ընդունումից հետո 6 ամիս: Ըստ այդմ, նախորդիվ ՏԶՇՄՀ վարչության կողմից հարց էր բարձրացվել առ այն, որ լրացուցիչ պարզաբանման անհրաժեշտություն ունի այն հանգամանքը, թե ինչու՞ է դիտարկվել կողմերի միջև պայմանագրի կնքման համար 6 ամսյա ժամկետ՝ հաշվի առնելով այն հանգամանքը, որ համաձայն նախագծին կից ներկայացված ամփոփաթերթի (Կադաստրի կոմիտեի կարծիքի), նշված հողամասերի նկատմամբ կատարվել են համապատասխան իրավունքի գրանցումներ: Մինչդեռ, լրամշակված նախագծում՝ հավելված 5-ում բացակայում է կողմերի միջև պայմանագրի կնքման ժամկետները, ինչը գտնում ենք, որ խնդրահարույց է և անհրաժեշտ է հստակեցնել:
7. 5-րդ հավելվածի «կողմերի պարտավորությունները» բաժնի 8-րդ կետում ծրագրի իրականացման պարտավորություն նշվել է 7,5 տարին, մինչդեռ ինչպես արդեն նշվեց սույն եզրակացության 1-ին կետում, նախագծի այլ դրույթներով այլ ժամկետներ են նշված: Արդյունքում անհրաժեշտ է վերաբերելի բոլոր դրույթները հստակեցնել:
8. Նախագծին կից ներկայացված հիմնավորմամբ նշվել է, որ «Կառավարության կողմից 2020 թվականի դեկտեմբերի 23-ի թիվ 2133-Ա որոշմամբ հաստատվել է նույն ընկերության կողմից ներկայացրած նույն ներդրումային ծրագիրը և նշված ընկերությունը հնարավորություն է ունեցել իրականացնել Ծրագիրը, այդ թվում՝ դրա շրջանակներում ուղղակի վաճառքի ձևով ձեռք բերել անհրաժեշտ հողատարածքը, սակայն, մի շարք օբյեկտիվ պատճառներով (քովիդ, ճգնաժամային իրավիճակներ) ձեռք չի բերել անհրաժեշտ հողատարածքը, և արդյունքում չի մեկնարկվել Ծրագրի իրականացման գործընթացը»: Այս կապակցությամբ հարկ է նշել, որ Կառավարության 2021թ-ի հուլիսի 15-ի «Կառավարության 2020թ-ի դեկտեմբերի 23-ի թիվ 2133-Ա որոշումը ուժը կորցրած ճանաչելու մասին» թիվ 1147-Ա որոշման հիմնավորման մեջ նշվել է, որ ընկերությունը պատրաստ չէ նշված հողամասերը կադաստրային արժեքով ձեռք բերել:  Արդյունքում, ծրագրի չիրականացման դեպքում ներկայացված նախագծում բացակայում են համապատասխան տույժ-տուգանքների մեխանիզմները:
Հաշվի առնելով վերոգրյալը, առաջարկում ենք քննարկել նախագծում լրացուցիչ երաշխիքներ սահմանելու նպատակահարմարության հարցը:
	Ընդունվել է։








Ընդունվել է։







Չի ընդունվել։
Ծրագրում նշվել են ընդամենը ներդրումների ծավալը, որը ներառում է նաև բնակելի շենքերը, առնաձնատները և այլ կառույցներ։ Ինչ վերաբերում է շինությունների ծավալին, ապա դրա մասին առավել հստակ տեղեկատվություն հնարավոր կլինի տրամադրել հետագայում՝ կոնկրետ տարածքի նախագծման աշխատանքների արդյունքում։

Ընդունվել է։
Խմբագրվել է։



Ընդունվել է։
Խմբագրվել է։










Ընդունվել է։












Ընդունվել է։



Ընդունվել է։

ֆինանսատնտեսագիտական վարչություն
	19-07-2023

	
	02/16.9/24698-2023

	1) Նախագծին կից ներկայացված Հիմնավորման մեջ նշվում է, որ սույն նախագծի իրագործմամբ ակնկալվում է մարզում՝ շինարարության ծավալների էական աճ՝ նախագծի շրջանակներում շինարարական աշխատանքների իրականացման ողջ ընթացքում (մոտ 7.5 տարի), Հավելված 5-ի «Կողմերի պարտավորությունները» բաժնի 8-րդ կետով սահմանված է, որ Գնորդը պարտավորվում է Ծրագիրը իրականացնել Վաճառողից սույն որոշմամբ նախատեսված հողամասերի ձեռքբերման իրականացման պահից սկսած 7.5 տարվա ընթացքում, մինչդեռ Հավելված N 1-ի «Ծրագրի իրականացման փուլերը» բաժնում ներկայացված ժամանակացույցի համաձայն որպես Փուլ 3-ի ավարտ նախատեսված է 120-րդ ամիսը (10 տարի):  Անհրաժեշտ է շտկել ժամանակային անհամապատասխանությունները:
2) Առաջարկում ենք Հավելված N 1-ի «Նախագծի սոցիալ-տնտեսական ազդեցությունը» գնահատել և ներկայացնել թարմացված տվյալներով՝ հաշվի առնելով, որ ներկայացված ցուցանիշները վերաբերվում են 2018-2019 թվականներին:
	Ընդունվել է։














Ընդունվել է։

	14․ ՀՀ ԳԱԱ հնագիտության և ազգագրության ինստիտուտ» ՊՈԱԿ-ը
	17-04-2023

	
	01/14.1/8821-2023

	«Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծին առնչվող քարտեզագրական նյութն ուսումնասիրելուց հետո «ՀՀ ԳԱԱ հնագիտության և ազգագրության ինստիտուտ» ՊՈԱԿ-ը ներկայացրել է մասնագիտական եզրակացության, ըստ որի. 
ա) տեղագրական քարտեզի (Google Earth, 2023) և  շինտարածքի ուրվագծի վրա նշված տարածքի զգալի մասը գտնվում է «Հին Արտաշատ մայրաքաղաք» հուշարձանի Հյուսիսային դամբարանադաշտի գոտում (# 1, 2, 3),
բ) նշված տեղանքի՝ երկրորդ ջրանցքից հարավ ընկած գոտու արևելյան հատվածը գտնվում է Արտաշատի հայտնի ակվեդուկի՝ հռոմեական կամրջային ջրատարի, անմիջական հարևանությամբ՝ Ք. հ. 114-116 թթ. այդ եզակի կառույցի դեռևս չուսումնասիրված ենթագոտում։ Բացի այդ, նույն տարածքով էր անցնում անտիկ քաղաքի առաջին պաշտպանական գծի խրամատը և պատվարը, որոնք հիշատակում է Մովսես Խորենացին (տեղանքի քարեզի և շինտարածքի ուրվագծի՝ կարմիր գոտու # 1-1)։ Վերջիններս տեսանելի են հուշարձանի ներկայիս մակերեսին,
	գ) նույն խրամատի և պատվարի հարավ-արևմտյան եզրը, ինչպես նաև Արտաշատի # 8 բլրից դաշտավայր իջնող պարսպի հատվածը գտնվում են # 1 գոտու վերջին նեղ հատվածում (# 1-2),
	դ) Փոքր Վեդի գ-ից արևմուտք ընկած # 2 տարածքում առկա է վերգետնյա հնագիտական նյութ, որը ցուցադրում է տվյալ գոտում բնակության հնարավորությունը։
		Ելնելով վերոգրյալից՝ հայտնում ենք, որ սույն գործընթացի հետագա իրականացումը հնարավոր է հետևյալ պահանջները ապահովելու պայմանով՝ շինարարական որևէ աշխատանք սկսելուց առաջ՝ անհրաժեշտ է տվյալ տարածքի հնագիտական ուսումնասիրությունը հետևյալ ծրագրով.
- # 1-1 և 2 գոտիներում անցկացնել պեղումներ 10 x 10 մ չափերի առնվազն վեց պեղավայրերով,
- # 1 գոտու մնացած հատվածում, ներառյալ 1-2 ենթահատվածը, կատարել ստուգողական պեղումներ 5 x 5 մ չափերի պեղավայրերով (10-12 միավոր),
- ուրվագծված բոլոր հողատարածքներում շինարարական աշխատանքները պետք է ընթանան հնագիտական վերահսկմամբ,
- հաշվի առնելով, որ մեծ է մշակութային նշանակալի արժեք ունեցող և տեղաշարժ չնախատեսող հնագիտական օբյեկտների հայտնաբերման հնարավորությունը՝ պատվիրատուն պետք է պատրաստակամ լինի սկզբնական շինարարական նախագծի համապատասխան վերանայման,
- շինարարական նախագծի ֆին. նախահաշվում անհրաժեշտ է ներառել հնագիտական արշավախմբի գործունեության, պեղումների (աշխատողներ, գործիքներ), շարժական և անշարժ գտածոների ամրակայման, վերականգնման ու մշակման (լուսանկարում, գծագրում) բոլոր ծախսերը։
	










Ընդունվել է 
Նախագծով սահմանվել է համապատասխան դրույթ














	15․ Բարձրավոլտ էլեկտրացանցեր

	05-03-2023

	
	ԳՍ/27.3/7373-2023

	Ի կատարումն Ձեր 2023թ. փետրվարի 27-ի № ՀՎ/22.5/5619-2023 հանձնարարականի՝ «Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի վերաբերյալ, հայտնում եմ, որ «Բարձրավոլտ էլեկտրացանցեր» ՓԲ ընկերությունն առարկություններ և առաջարկություններ չունի:
	Ընդունվել է։





	16․ Գազպրոմ Արմենիա
	05-03-2023

	
	ԳՍ/27.3/7373-2023

	«Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի վերաբերյալ առարկություններ և առաջարկություններ առկա չեն։
	Ընդունվել է։
Ֆայլը կցվում է PDF ձևաչափով




	17․ Հայաստամի էլեկտրական ցանցեր
	05-03-2023

	
	ԳՍ/27.3/7373-2023

	«Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Բերքլի Քեփիթլ» փակ բաժնետիրական ընկերությանն և/կամ «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին» ՀՀ կառավարության որոշման նախագծի վերաբերյալ առարկություններ և առաջարկություններ առկա չեն։
	Ընդունվել է։
Ֆայլը կցվում է PDF ձևաչափով





	18․ Վեոլիա Ջուր
	05-03-2023

	
	ԳՍ/27.3/7373-2023

	Նախագծի մասով «Վեոլիա Ջուր» ՓԲԸ-ի կողմից շահագործվող կոմունիկացիաներ առկա չեն։
	Ընդունվել է։

Ֆայլը կցվում է PDF ձևաչափով

	19․ «Արտաշատ» ՋՕԸ

	05-03-2023

	
	ԳՍ/27.3/7373-2023

	Նշված հողամասերում ոռոգման համակարգեր առկա չեն, Ընկերությունը տվյալ տարածքում ոռոգում չի իրականացնում։
	Ընդունվել է։
Ֆայլը կցվում է PDF ձևաչափով



